
1. Ընթացիկ իրավիճակը և իրավական ակտի ընդունման անհրաժեշտությունը
«Ռադիոիզոտոպների արտադրության կենտրոն» փակ բաժնետիրական ընկերությունը այսուհետ՝ ընկերություն ստեղծվել է 2010 թվականին, մինչդեռ իր գործունեությունն սկսել է 2020 թվականի հունիսից: 
Ընկերության կողմից գեներացնող ճառագայթման աղբյուրի օգտագործման միջոցով իրականացվում է ռադիոիզոտոպների արտադրություն և դրանց կիրառմամբ պոզիտրոն էմիսիոն տոմոգրաֆիկ և ռադիոնուկլիդային հետազոտությունների կատարում: 
Ընկերությունն իր հիմնական գործառույթներով ներկա պահին միակն է Հայաստանի Հանրապետության առողջապահական բնագավառում, իսկ արտադրության գործառույթներով՝ միակը տարածաշրջանում։
Կենտրոնն ունի բարձրագույն մասնագիտական որակավորում ստացած տարբեր բնագավառների մասնագետներ, որոնց թիմային աշխատանքի շնորհիվ արդեն իսկ իրականացվել է ավելի քան 900 պոզիտրոն-էմիսիոնային տոմոգրաֆիա (այսուհետ` ՊԷՏ/ՀՏ) հետազոտություն:
Կենտրոնն իր գործունեության սկզբից ի վեր սերտ համագործակցում է Հայաստանում ուռուցքաբանության ոլորտի առաջատարը հանդիսացող Հայաստանի Հանրապետության առողջապահության նախարարության «Վ.Ա. Ֆանարջյանի անվան ուռուցքաբանության ազգային կենտրոն» ՓԲԸ-ի այսուհետ՝ ՈՒԱԿ հետ: Հարկ է նշել, որ չարորակ նորագոյացությունների դեմ պայքարի գործընթացում հաջողության անկյունաքարն է վաղ ախտորոշումը: Ուռուցքաբանական համալիր ծառայությունների մատուցման տեսանկյունից անհրաժեշտ է, որ ուռուցքաբանության կենտրոնն ունենա նաև ուռուցքաբանության մեջ այսօր անփոխարինելի համարվող ՊԷՏ/ՀՏ, որը թույլ է տալիս հայտնաբերել ուռուցքային օջախները, տալ դրանց քանակական և որակական գնահատականը: ՊԷՏ/ՀՏ-ի դերը մեծ է նաև բարորակ և չարորակ նորագոյացությունների տարանջատման, նորագոյացության տարածվածության գնահատման և բուժումից հետո հիվանդության կրկնության վաղ հայտնաբերման գործընթացում:
Այսպիսով, ուռուցքաբանական ծառայության բարելավման և շարունակական զարգացման, ինչպես նաև միջուկային բժշկության զարգացման նպատակով անհրաժեշտություն առաջացել «Ռադիոիզոտոպների արտադրության կենտրոն» փակ բաժնետիրական ընկերությունը (պետական գրանցման համարը` 286.120.07803/2010-12-29, հասցեն՝ քաղ․ Երևան, Մհեր Մկրտչյան փողոց, շենք 5) միացման ձևով վերակազմակերպել` միացնելով այն Հայաստանի Հանրապետության առողջապահության նախարարության «Վ.Ա. Ֆանարջյանի անվան ուռուցքաբանության ազգային կենտրոն» փակ բաժնետիրական ընկերությանը (պետական գրանցման համարը` 222.120.00276/2004-04-16, հասցեն՝ քաղ. Երևան, Ֆանարջյան փողոց, 76 շենք):

2. Ակնկալվող արդյունքը․
«Ռադիոիզոտոպների արտադրության կենտրոն» փակ բաժնետիրական ընկերությունը աշխատանքը սկսել է 2020 թվականի հունիսից, այդ տարում Ընկերության փաստացի եկամուտը կազմել է  151,266,718.0 ՀՀ դրամ, ծախսը կազմել է 116,650,949.0 ՀՀ դրամ, որտեղ ներառված չեն ամորտիզացիոն ծախսերը: 2021 թվականին Ընկերության փաստացի եկամուտը կազմել է  136,394,000.0 ՀՀ դրամ, ծախսը կազմել է 136,299,000.0 ՀՀ դրամ: 2022 թվականի ընդհանուր մուտքերը կազմել են 161,116,400.0 ՀՀ դրամ։  
Մինչդեռ ընկերությունը ունի ունի թվով 4 բյուջետային վարկեր, որոնց ընդհանուր գումարը կազմում է 2,195.9 մլն դրամ և վարկերի մարումները սկսվում են 2023թ-ին։ Սակայն 2023 թվականին ընկերության կանխատեսվող ֆինանսական հոսքերի առկայությամբ վերջինս չի կարողանա պատշաճ ձևով իրականացնել ստանձնած վարկային պարտավորությունների կատարումը, քանի որ տրամադրված 4 բյուջետային վարկերից միայն մեկն է (791.03 մլն ՀՀ դրամ), որ սահմանված ժամանակացույցով վարկի տրամադրման օրվանից մինչև առաջին վճարման օրն ընկած ժամանակահատվածում հաշվարկված տոկոսագումարների վճարումն իրականացվելու է կիսամյակային հավասարաչափ մարումներով, այսինք կատարվել է կուտակված տոկոսագումարների վերաբաշխում՝ հաջորդող տարիների միջև, իսկ մնացած երեք վարկերի գծով հաշվարկված և կուտակված տոկոսագումարների վճարումներն ըստ ՀՀ կառավարության համապատասխան որոշումների պետք է վճարվեն միանվագ՝ 2023 թվականին:
Նախագծի ընդունումը կնպաստի ուռուցքաբանական ծառայության բարելավմանը և շարունակական զարգացմանը։

3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության կողմից։

4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից․ նախագծի ընդունման արդյունքում  ազգաբնակչությանը կմատուցվի բուժօգնություն առավել հարմարեցված շենքային պայմաններում, միաժամանակ ներկայացված Նախագիծը համահունչ է ուռուցքաբանության բնագավառում ներկայում իրականացվող բարեփոխումների հետ, որոնք ևս ընդգրկվել են ՀՀ կառավարության ծրագրում։  
